
 

 
Proekti i USAID-it për riciklim të plastikës, në bashkëpunim me Higjienën 
komunale, inicioi programin e parë të vendit për grumbullim të plastikës në 
Komunën e Karposhit   
 
Më 28 janar 2008, fëmijët nga Klubi për riciklim i shkollës fillore Bratstvo, do tu 

bashkëngjiten të punësuarve të ndërmarrjes publike komunale, Higjiena komunale, 

për të shpërndarë së bashku qese për grumbullimin e mbeturinave të plastikës nëpër 

shtëpitë në lagjet Taftaligje 1 dhe 2.  

Kryetari i qytetit të Shkupit, z-ri Trifun Kostovski, kryetari i komunës së Karposhit, z-

ri Andrej Petrov dhe drejtori i Higjienës komunale z-ri Zlatko Dimovski, gjithashtu do 

të marrin pjesë në shpërndarjen e qeseve të para. Kjo ngjarje përfaqëson një hap 

shumë të madh para, drejt zbatimit të programit komunal për grumbullim të 

mbeturinave të plastikës.  

 

Klubet e riciklimit, të mbështetura nga USAID, e kanë rolin kryesor për ngritjen e 

vetëdijes publike për rëndësinë e riciklimit. Fëmijët nëpër këto klube mësojnë për 

procesin e riciklimit dhe organizojnë aktivitete për të përfshirë edhe fëmijë të tjerë nga 

komuna e tyre dhe më gjerë. 

 

“Fëmijët janë ardhmëria jonë dhe duke i përfshirë ata në mbrojtjen e mjedisit, që nga 

vitet e hershme, u tregon atyre që ata kanë fuqinë për të bërë ndryshime pozitive në 

botë.” Deklaroi Drejtoresha për komunikime e USAID në Maqedoni, Olja Kato. 

 

“Kemi dëshirë të jetojmë në një Shkup më të pastër, në një mjedis më të pastër. Për 

atë shkak sot fusim një trend të ri në komunën e Karposhit-grumbullimin dhe ndarjen 

e mbeturinave të plastikës nëpër shtëpitë. Ky është një hap shumë i rëndësishëm drejt 

realizimit të vizionit të cilin e ndajmë me USAID-in, të krijojmë një sistem të 

suksesshëm për menaxhimin e mbeturinave në të gjithë qytetin,” deklaroi Trifun 

Kostovski, kryebashkiaku i Shkupit. 

 

Projekti i USAID-it për Riciklim të plastikës, në bashkëpunim me komunën e 

Karposhit dhe Higjienën komunale, do ta rrisë sasinë e shisheve të plastikës të 

nevojitur për tu formuar një program efikas dhe i leverdishëm për riciklim në 

Maqedoni.  

 

SHËNIM PËR REDAKTORËT:     
 

Populli amerikan, përmes USAID, ka investuar afro 500 milionë dollarë në Maqedoni 

që nga viti 1993. USAID po zbaton projekte të cilat po krijojnë vende të reja të punës, 

zvogëlojnë korrupsionin dhe përgatisin studentët e Maqedonisë për fuqi pune. Këto 

nisma përmirësojnë cilësinë e jetës dhe përkrahin kalimin e Maqedonisë kah një 

demokraci e qëndrueshme. USAID siguron ndihmë ekonomike dhe humanitare në më 

shumë se 100 vende. Për më tepër informata ju lutemi vizitoni 

http://macedonia.usaid.gov. 

 


